
				ఈ పుట అచ్చుదిద్దబడ్డది



బీసి సోదరా..





బీసి సోదరా బరిగీసి నిలువరా

అరవయేండ్లు గడిచిన ఏ మార్పులేదురా

గళం విప్పరా జనబలం నీదిరా

సాహసంలో నినుమించిన వీరుడెవడురా

చతుర్వర్ణ ధర్మంతో చదరంగపు ఆటరా

అగ్రవర్ణ ఎత్తులతో అనిచేస్తున్నారురా

పోరాటం జెయ్యరా...

మన హక్కుల సాధనకై ఉక్కుపిడికిలెత్తరా

రా... తరలిరా మన బలగం పిలుస్తోంది రా.. కదలిరా...

బీసి సోదరా ఈ తరం నీదిరా తరతరాల దోపిడినెదిరించ కదలిరా


మనువాదుల కెదురు నిలిసి మనవాదం నిలిపినా

మహనీయులు ఫూలే అంబేద్కర్లను తలువరా

బహుజనులదే రాజ్యమని రగిలిన పాపన్నరా

బాంచ బతుకులెన్నాళ్ళని బంధూకులు ఎత్తెరా

ఎవరు ఏదైనా ఏకమైతే సాధ్యమవునురా

ఎవనికాడుగ వేరయ్యిపోతే ఏముంటదిరా

నాడు వామనడు ఏసిన మూడడుగులేనురా

నేడు మనబతుకును తొక్కేసిన పాదమయ్యెరా

శిరసులెత్తకుంటెనే చితిపేర్చేస్తరు

బడిసెలెత్తకుండానే బలిచేసేస్తరు                 ॥బీసి సోదరా॥


విసునూరు దొరఘడీల కుప్పగూల్చివేసినా

వీరవనిత ఐలమ్మల వారసత్వముందిరా

అంబటి వెంకన్న పాటలు

